
 

 

 

 

 

 

 

 

 

 

 

 

 

 

 

 

 

Bïevnesh mij buerie daejredh  

Gosse edtjh såjhtose SANKSse 
vuelkedh 



 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

SANKS sov åejviesijjiem Kárášjohkesne åtna, men dovne Snåasesne jïh 

Plassjesne filijaalh gååvnesieh. Jis dov lea remisse SANKSse dellie såjhtoem 

åadtjoeh naan daejnie sijjine. 

Vualkoem dongkedh 
Dejnie giejnie govlehtalleme Jïemhten Herjedaelien Dajvesne  

vuartesje juktie dov vualkoe SANKSse dongkesåvva. Gåessie daajrah man 

biejjien edtjh SANKSsne årrodh dellie dejnie govlehtallh gie dellie 

vualkoem dongkoe. Gïehtjh seammalaakan aaj sjædta jis ikth vielien 

aejkien dahkoe vualkah. 

 

Jis dov lea remisse naan dejtie SANKSn filijaalide maahta bööremes 

jïjtjedh bïjline vuejedh. Dellie dov lea reakta maaksose dan åvteste 

mænngan åadtjodh. Gihtjh dam gie datnem viehkehte jallh 

healsoejarngem dellie goerem dejstie åadtjoeh. 

 

Lohkh vielie skïemtjevualkoej bïjre bielesne www.1177.se/sjukresor  

Gosse vïesedh 
SANKS dovne gaptjeldh hoksem (dygne-ektievoete) jïh ræhpas hoksem 

(polikliniske hokse) faalehte. Saaht mij hoksem åadtjoeh  naan biejjieh 

Kárášjohkesne sjïdth:  

• Terapeevtine ektine dam dov sïentem goerehtalledh. 

• Dåtnoeh kreajnoehtidien guktie edtjeden dov dåeriesmoerigujmie 

barkedh. 

• Dan mænngan såjhtoe aalka. Ovmessie vuekiej mietie dellie 

maahta sujhtedh jis edtjh gaptjeldh hoksem jallh ræhpas hoksem 

åadtjodh  (lohkh vielie daagkoe vuelege).  

• Dåtnoeh soejkesjem darjoden guktie mænngan sujhtedh jallh jis 

såjhtoem guhkebem daarpesjh.  

Dam dov såjhtoesoejkesjem aaj saahtesåvva dïsse giejnie govlehtalleme 

Jïemhten Herjedaelien Dajvesne. 

Gaptjeldh hokse (dygne-ektievoete) 
Datne jïjtjedh tjïehtjelem åadtjoeh jïh muvhth tjïehtjelh jeatjajgujmie 

ektesne åtnah. Tjöövkebarkijh gaajhkh maalestahkh jurjiehtieh. Gosse  

geeruvistie jearohks dovne dåehkieterapije jïh terapijem oktegh 

åadtjoeh. Gaarsjedimmessavka jïh iebnh gååvnese jis sïjhth vytnesjidh. 

Ræhpas hokse (poliklinihke) 
Jis dov lea remisse ræhpas hoksese dellie naan biejjieh klinihkesne 

Kárášjohkesne sjïdth desnie dam dov sïentem goerehtalla jïh kreajnohte. 

Dan mænngan maahtah gåetesne årrodh, Skypen tjïrrh, jallh naan dej 

terapeevtigujmie ektine Snåasesne jallh Plassjesne. Kárášjohkesne naan 

dej SANKSi gåetieluhpine årroeh jallh aktene veasomes gåetesne. 

Beetnehvierhtieh beapmose åadtjoeh, men beapmoem tjoerh jïjtje 

jurjiehtidh. 

Eejehtidh 
Astoe hov sjædta eejehtidh gosse desnie vïesedh. Lissine 

gaarsjedimmessavka jïh vïtnedimmiesavka aaj nuepie sygkelem jïh 

göölemedïrregh löönedh. Jis åtnah aaj maahtah jïjtjedh deerpegh 

meatan vaeltedh. Kárášjohkesne laategh, deava gusnie gïerestalledh, 

voejedimmiesavka jïh juelkietjengkere-sjaljoeh. 

 

 

 



 

 

Buerie daejredh meatan vaeltedh: 

• Vaarjoeh jïh buerie gaamegh jis edtjh ålkone vaadtsehtjidh 

• Gaarsjedimmie- vaarjoeh jïh -gaamegh 

• Treavkah 

• Voejedimmievaarjoeh 

• Vætnoe/duedtie 

• Gærjah/musihke 

 

Lohkh vielie daesnie: 

www.karasjok.kommune.no 

www.porsanger.kommune.no 

Kárášjohke jïh Leavdnja (Lakselv) jïjtsh bielieh utnieh mejtie Facebook 

sijjesne gaavnh jïh gusnie dej sijjiej bïjre maahtah lohkedh.  

SANKSn bïjre 
 

SANKS, Saemien nasjonaale maahtoejarnge – psykiske healsoehokse 

jïh geeruve, nasjonaale dïedtem saemide åtna gïej leah psykiske 

skïemtjes jïh dåeriesmoerh geeruvinie Nöörjesne utnieh. Dagkere ij 

Sveerjesne gååvnese utnieh. 

 

Jaepeste 2015 Jïemhten Herjedaelien Dajve ektiebarkoe-latjkoem 

SANKSine åtna. Dellie saemieh maehtieh remissem såjhtose SANKSsne 

åadtjodh. Såjhterh Jïemhten Herjedaelesne maahta såjhteri ektine 

SANKSsne barkedh, gosse skïemtjes saemide sujhtedh. 

 

Ektiebarkoe-latjkoe primärhoksese, geervepsykiatrijese jïh maanaj jïh 

noeri psykiatrijese. 

 

Lohkh vielie www.regionjh.se/sanks jïh www.sanks.no  

